
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ

«Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N1555-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ
 1) Անհրաժեշտությունը` պայմանավորված հանձնաժողովի հաստիքային միավորները 16-ով համալրելու հետևանքով սույն թվականի հուլիսի 1-ից վերջիններիս աշխատավարձի վճարման, ինչպես նաև անհրաժեշտ վարչական սարքավորումներով ապահովելու պարտավորությունը կատարելու համար միջոցներ նախատեսելու հանգամանքով։ 
           2) Ընթացիկ իրավիճակը և խնդիրները. 
           Սույն թվականի հունվարի 22-ից ուժի մեջ մտած ՀՀ ջրային օրենսգրքի փոփոխությունների արդյունքում ՀՀ հանրային ծառայությունները կարգավորող հանձնաժողովին ջրային համակարգում համապարփակ կարգավորում իրականացնելու իրավասությունների վերապահմամբ, ներկայումս Հայաստանի Հանրապետությունում ընթացող ԵԱՏՄ անդամակցությունից բխող և ԵՄ-ՀՀ համագործակցության նոր բանակցային փուլի վերսկսման հետ առնչվող լայնածավալ աշխատանքների կատարմամբ, ՀՀ էլեկտրաէներգետիկական համակարգի հետագա զարգացման շրջանակում շուկայի որոշ հատվածների՝ նախատեսվող ազատականացման հետևանքով հանձնաժողովի աշխատակազմի աշխատանքների ծավալի էականորեն ընդլայնմամբ, ՀՀ գնումների օրենսդրության շրջանակում գնման գործառույթներ իրականացնող առանձնացված ստորաբաժանման ստեղծման անհրաժեշտությամբ պայմանավորված և հիմք ընդունելով «Հանրային ծառայությունները կարգավորող մարմնի մասին» Հայաստանի Հանրապետության օրենքի 8-րդ հոդվածի 2-րդ մասը, հանձնաժողովը 03.02.2016թ. ՀՀ վարչապետի համաձայնեցմանն է ներկայացրել ՀՀ հանրային ծառայությունները կարգավորող հանձնաժողովի աշխատակազմը 16 հաստիքային միավորով համալրելու հարցը, ինչի վերաբերյալ 16.02.2016թ. ստացվել է ՀՀ վարչապետի համաձայնությունը: 

3) Կարգավորման նպատակը և բնույթը. 
          Որոշման նախագծով նախատեսվում է ՀՀ հանրային ծառայությունները կարգավորող հանձնաժողովի բյուջեն ավելացնել 31 350.0 հազ.դրամով, որը ձևավորվում է համաձայն «Հանրային ծառայությունները կարգավորող մարմնի մասին» Հայաստանի Հանրապետության օրենքի 16-րդ հոդվածի 2-րդ մասի: Նշված 31 350.0 հազ.դրամի հատկացումն ապահովվելու է «Հանրային ծառայությունները կարգավորող մարմնի մասին» Հայաստանի Հանրապետության օրենքի 15-րդ հոդվածի համաձայն` կարգավորման պարտադիր վճարների հաշվին: 
4) Նախագծի մշակման գործընթացում ներգրավված ինստիտուտները և անձինք.
          Նախագիծը մշակվել է ՀՀ հանրային ծառայությունները կարգավորող հանձնաժողովի աշխատակազմի հաշվապահական հաշվառման և սոցիալական ծրագրերի իրականացման բաժինը:
5) Ակնկալվող արդյունքը. 
«ՀՀ հանրային ծառայությունները կարգավորող մարմնի մասին» ՀՀ օրենքի 16-րդ հոդվածի 2-րդ մասով նախատեսված դրույթների ապահովում:
                                                               ՀՀ հանրային ծառայությունները կարգավորող հանձնաժողով
